Төсөл

МОНГОЛ УЛСЫН ХУУЛЬ

2020 оны … дугаар	Улаанбаатар
сарын …-ны өдөр	  хот

НИЙГМИЙН ДААТГАЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ
1 дүгээр зүйл.Нийгмийн даатгалын тухай хуулийн 15 дугаар зүйлд дор дурдсан агуулга бүхий 9 дэх хэсэг нэмсүгэй:
“9.Хувийн тэтгэврийн тухай хуулийн 4 дүгээр зүйлийн 4.1 дэх хэсэгт заасны дагуу даатгуулагч хувийн тэтгэврийн санд шимтгэл төлөх хүсэлт гарган, хувийн тэтгэврийн сантай гэрээ байгуулсан бол даатгуулагчийн хоёр хувь, ажил олгогчийн хоёр хувь, нийт дөрвөн хувийг хувийн тэтгэврийн санд төлж болно.”
2 дугаар зүйл.Нийгмийн даатгалын тухай хуулийн 16 дугаар зүйлийн 3 дахь хэсгийн “нийгмийн даатгал” гэсний дараа “ болон хувийн тэтгэврийн шимтгэл төлөлтийн ” гэж нэмсүгэй.
3 дугаар зүйл.Энэ хуулийг Хувийн тэтгэврийн тухай хууль батлагдсан өдрөөс дагаж мөрдөнө.

Гарын үсэг

АЖ АХУЙН ҮЙЛ АЖИЛЛАГААНЫ ТУСГАЙ ЗӨВШӨӨРЛИЙН ТУХАЙ ХУУЛЬД НЭМЭЛТ ОРУУЛАХ ТУХАЙ
1 дүгээр зүйл.Аж ахуйн үйл ажиллагааны тусгай зөвшөөрлийн тухай хуулийн 15 дугаар зүйл 3 дахь хэсэгт дараах агуулга бүхий 15.3.9 дүгээр заалт нэмсүгэй:
“15.3.9.Хувийн тэтгэврийн сангийн үйл ажиллагаа эрхлэх”
2 дугаар зүйл.Энэ хуулийг Хувийн тэтгэврийн тухай хууль батлагдсан өдрөөс дагаж мөрдөнө.

Гарын үсэг

ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ
1 дүгээр зүйл.Хувь хүний орлогын албан татварын тухай дор дурдсан агуулгатай дараах хэсэг, заалт нэмсүгэй.
1/12 дугаар зүйлийн 1 дэх хэсэгт дараах агуулга бүхий 12.1.4-5 дугаар заалт:
“12.1.4.Хувийн тэтгэврийн тухай хуулийн 26.3.1 дүгээр заалтад заасан нэг удаагийн багц тэтгэврийн орлого;
12.1.5.Хувийн тэтгэврийн тухай хуулийн 27 дүгээр зүйлд заасны дагуу тэтгэврийн хөрөнгийг эрх залгамжилсаны эсхүл өвлөсны орлого. ”
2/21 дүгээр зүйлийн 2 дахь хэсэгт дараах агуулга бүхий 21.2.6 дугаар заалт:
“21.2.6.энэ хуулийн 12.1.4, 12.1.5-д заасан орлогод 10 хувиар.”

[bookmark: _GoBack]2 дугаар зүйл.Хувь хүний орлогын албан татварын тухай хуулийн 14.1 дэх хэсгийн “эрүүл мэндийн болон нийгмийн даатгалд” гэснийг “эрүүл мэндийн болон нийгмийн даатгал, хувийн тэтгэврийн санд” гэж өөрчилсүгэй.
3 дугаар зүйл.Энэ хуулийг Хувийн тэтгэврийн тухай хууль батлагдсан өдрөөс дагаж мөрдөнө.

Гарын үсэг















